
				JUSTIZIA ADMINISTRAZIOA

				GETXOKO LEHEN AUZIALDIKO ETA INSTRUKZIOKO 4 ZENBAKIKO ZUZENEKO LAGUNTZA EMATEKO UNITATE PROZESALA

				4232

				EDIKTUA, guraso-ahala baliatzeari buruzko 130/2015 prozeduraren ondoriozkoa.

				JAKINARAZPEN ZEDULA

				Aipatu prozeduran, ebazpena eman da, eta hau dio hitzez hitz:

				70/2015 AUTOA

				Epailea: Santos Puga Gomez jn.

				Lekua: Getxo (Bizkaia).

				Eguna: bi mila eta hamabosteko ekainaren hamazortzia.

				 

				XEDAPEN ZATIA

				Baiesten da Justina Ordoñez Ortiz andreak egindako eskaera eta, horrenbestez, baimena ematen zaio erabakitzeko XXXXX alaba adingabeak Espainiako nazionalitatea hartuko duen.

				Jakinarazi bekie auto hau adingabearen gurasoei eta eskatzaileari, eta erantsi bekio dagokion lekukotza.

				Ebazpena irmoa denean, itzuli bekizkio eskatzaileari aurkeztu dituen agiriak, eta utzi bedi lekukotza nahikoa espedientean.

				Aurkaratzeko modua: Bizkaiko Probintzia Auzitegiari aurkeztutako apelazio-errekurtsoaren bidez (PZLb, 455. artikulua). Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta biharamunetik aurrera. Idazki horretan, bestalde, honako hauek adieraziko dira: aurkaratzea zein alegaziotan oinarritzen den eta apelatutako ebazpena eta aurkaratutako erabakiak zein diren (PZLb, 458,2 artikulua).

				Errekurtsoa jarri ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, zenbateko hori zainpean jarri beharko da epaitegi honek Banco Santanderren duen Gordailuan eta Zainpean jartzeko Kontuan (4791 0000 00 13015). Ordainagiriaren kontzeptua idazteko hutsunean, «Errekurtsoa» dela adierazi beharko da (kodea: 02-Apelazioa). Diru-kopuru hori zainpean jarri izana egiaztatu beharko da errekurtsoa aurkeztean (BJLOko 15. xedapen gehigarria).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Epaileak ebatzi eta sinatzen du. Fede ematen dut.

				Epailearen sinadura 	 Idazkariaren sinadura.

				Pedro Fernandez Marca demandatua non dagoen jakiterik ez dagoenez, idazki hau egiten dut jakinarazpen-zedularen balioa izan dezan.

				Getxo (Bizkaia), 2015eko ekainaren 23a.

				IDAZKARIA.

